
Recurso 
Modelos documentais 

SNL_USC 
Asesoramento 

Eladio León Gulías,con domicilio na rúa do Freixo, 9, 3ºA, 15703 Santiago de Compostela; 
e con DNI 44394115D,  

INTERPOÑO RECURSO 

Contra a resolución ditada polo reitor da Universidade de Santiago de Compostela o día 8 
de setembro de 2024, pola que nomea profesor titular de Química Inorgánica a don 
Emilio Valdés Miranda. 

FEITOS 

1 O 11 de xuño de 2022 presentei unha solicitude ó concurso de méritos convocado o 7 
do mesmo mes. 
2 Nela incluía como mérito que durante os tres últimos cursos  impartín cada ano unhas 
80 horas de prácticas de laboratorio. 
3 O tribunal que xulgou o concurso decidiu que ese mérito non se debía incluír na 
categoría de “Postos docentes desempeñados” e incluíuno en “Outros méritos”, 
rebaixando así a súa relevancia no conxunto da solicitude. 
4 Nos concursos que xulgaban outras prazas, a docencia de prácticas foi incluída polo 
tribunal en “Postos docentes desempeñados”. 

Por isto, SOLICITO: 

Que se volva realizar o concurso de méritos para dotar a praza de profesor titular de 
Química Inorgánica, incluíndo a docencia de prácticas de laboratorio na categoría de 
“Postos docentes desempeñados”. 

Santiago de Compostela, 22 de setembro de 2024 

SR. REITOR DA UNIVERSIDADE DE SANTIAGO DE COMPOSTELA 

Área de Asesoramento Lingüístico
Comentario
- nome
- documento nacional de identidade
- os datos necesarios para establecer contacto con ela

En casos concretos, e se fose relevante, pode engadirse outros datos como a profesión, o cargo, etc.

Área de Asesoramento Lingüístico
Comentario
Quen redacta faino en 1ª persoa e diríxese a quen o vai recibir en 2ª persoa de cortesía.

Achéganse todos os datos necesarios para indicar con exactitude cal é o tipo de acto administrativo que se está recorrendo. 

Área de Asesoramento Lingüístico
Comentario
Fórmula de introdución: normalmente utilízase FORMULO RECURSO ou INTERPOÑO RECURSO.
- Introdúcese o tipo de acto administrativo que se recorre (resolución, acto de trámite, etc.).
- o cargo ou órgano que emitiu o acto do que se fala
- a data de emisión
- o contido do acto que se recorre


Área de Asesoramento Lingüístico
Comentario
Explícanse as razóns que provocaron a presentación do recurso.

Aparecen ordenados en parágrafos á parte e numerados baixo os epígrafes FEITOS ou FUNDAMENTOS.

Área de Asesoramento Lingüístico
Comentario
A Solicitude aparece paixo a fórmula "Por isto, SOLICITO:" que dá paso á explicación do que se expide, expresado con concreción e encabezado coa partícula QUE, sempre que na primeira frase apareza un verbo conxugado.




